
<<Հայաստանի Հանրապետության կառավարության 2009 թվականի փետրվարի 5-ի N 104-Ն որոշման մեջ փոփոխություններ և լրացումներ կատարելու և պատմության և մշակույթի անշարժ հուշարձանների կադաստրի ներդրման և կազմման կարգը հաստատոլու մասին>> ՀՀ Կառավարության  որոշման նախագծի ընդունման վերաբերյալ

	Առաջարկության հեղինակը / ստացման ամսաթիվը/


	Առաջարկության և դիտողության պարզաբանումը


	ՀՀ մշակույթի նախարարության պարզաբանումները և հիմնավորումները

	ՀՀ բնապահպանության նախարար

2012-07-21

1/01.2/11126-12

ՀՀ աշխատանքի և սոցիալական հարցերի նախարար
2012-07-23

ԱԱ/5171-12
ՀՀ առողջապահության նախարար

2012-07-23

ԴԴ/11.1/7258-12
ՀՀ ֆինանսների նախարար

2012-07-21

1/4.3-2/9566-12
ՀՀ էկոնոմիկայի նախարար

2012-08-02

01/10.2.3/3894-12

	1. «Հայաստանի Հանրապետության կառավարության 2009 թվականի փետրվարի 5-ի N 104-Ն որոշման մեջ փո-փոխություններ և լրացումներ կատարելու մասին» Հայաս​տանի Հանրապետության կառավարության որոշման  (այսուհետ` որոշում) նախագծի ընդունման արդյունքում շրջակա միջավայրի oբյեկտների` մթնոլորտի, հողի, ջրային ռեսուրսների, ընդերքի, բուuական և կենդանական աշխարհի հատուկ պահպանվող տարածքների վրա բացասական հետևանքներ չեն առաջանա:

2. Որոշման նախագծի չընդունման դեպքում շրջակա միջավայրի oբյեկտների  վրա բացասական հետևանքներ չեն առաջանա:

  3. Որոշման նախագիծը  բնապահպանության ոլորտին չի առնչվում, այդ  ոլորտը կանոնակարգող իրավական ակտերով ամրագրված uկզբունքներին պահանջներին չի հակասում: 

Որոշման կիրարկման արդյունքում բնապահպանության բնագավառում  կանխատեuվող  հետևանքների գնա​հատման և վարվող քաղաքականության համեմատական վիճակագրական վերլուծություններ կատարելու անհրա​ժեշտությունը բացակայում է:
Հայաստանի Հանրապետության կառավարության 2009 թվականի փետրվարի 5-ի N 104-Ն որոշման մեջ փոփոխություններ և լրացումներ կատարելու մասին» ՀՀ կառավարության որոշման նախագծի սոցիալական պաշտպանության ոլորտում կարգավորման ազդեցության գնահատումն իրականացվել է ՀՀ կառավարության 2010 թվականի հունվարի 14-ի N18-Ն որոշման համաձայն:

Նախագիծը սոցիալական պաշտպանության  ոլորտում  ունի  չեզոք ազդեցություն:
«Հայաստանի Հանրապետության կառավարության 2009 թվականի փետրվարի 5-ի N 104-Ն որոշման մեջ փո​փո ​խություններ և լրացումներ կատարելու մասին» Հայաս​տանի Հանրապ​ետության կառավարության որոշման նախագծի ընդունումը առողջապահության բնագավառի վրա ազդեցություն չի ունենա:

Պարզ չէ, թե Նախագծով նախատեսվող փոփոխություն-ները և լրացումները ենթադրում են լրացուցիչ բյուջետային հատկացումների անհրա ժեշտություն թե ոչ, բացակայում է ՀՀ կառավարության 05.05.2012թ. կայացած նիստի N 13 արձանագրության 1-ին կետով հաստատված` <<Իրավա-կան ակտերի նախագծերի մշակման մեթոդական ցու​ցումներ>> հավելվածի 14.4-րդ կետով պահանջվող տեղեկանքը` հաշվարկ-հիմնավորումներով: 

Միաժամանակ հայտնում ենք, որ ինչպես ՀՀ 2012թ. պե-տական բյուջեով, այնպես էլ ՀՀ 2013-2015 թվականների պետական միջնաժամկետ ծախսերի ծրագրով նշված նպատակով միջոցներ նախատեսված չեն:
Առաջարկում ենք ՀՀ կառավարության 2009 թվականի փետրվարի 5-ի «Պատմության և մշակույթի անշարժ հուշարձանների պետական կադաստրի վարման կարգը հաստատելու մասին» N 104-Ն որոշման հավելվածի 8-րդ կետում «կադաստրի» բառից հետո ավելացնել «ներդ-րումը,» բառը:

Նախագծով կարգավորվող շրջանակները չեն առնչվում որևէ ապրանքային շուկայի հետ, ուստի և Նախագծի ընդունմամբ որևէ ապրանքային շուկայում մրցակցային դաշտի վրա ազդեցություն լինել չի կարող: 

Հիմք ընդունելով նախնական փուլի արդյունքները` կարգ--ավորման ազդեցության գնահատման աշխատանքները դադ​արեցվել են` արձանագրելով Նախագծի ընդունմամբ մրց​ակցության միջավայրի վրա  ազդեցություն չհայ-տնաբերվելու եզրակացություն:

Գնահատման նախնական փուլում պարզ է դարձել, որ Նախագիծը վերաբերում է պատմության և մշակույթի անշ-արժ հուշարձանների մասին ամբողջա​կան տեղե-կատվության ստեղծմանը և Նախագծի ընդունման դեպ​քում, դրա կիրարկման արդյունքում գործարար և ներդ​րումային միջավայրի վրա ազդեցություն չի նախա-տեսվում:
	   Ընդունվել է :

Տեղեկացնում ենք, որ ՀՀ մշակույթի նախարարությունը 2013 թվականի պետական բյուջեի նախագծում ներկա-յացվել է հայտ հուշարձանների պետական կադաստրի կազմման համար: 1 փաթեթի ստեղծումը կազմում է 533400 դրամ:
5 հուշարձան X 533400 դրամ = 2667000 ՀՀ դրամ: Ընդամենը՝ 2013 թ. 2667000    ՀՀ  դրամ
     Ընդունվել Է:




	ՀՀ կառավարությանն առընթեր անշարժ

գույքի կադաստրի պետական կոմիտեի նախագահ

2012-07-20

Ե/7.2/4081-12
	<<Հայաստանի Հանրապետության կառավարության 2009 թվականի փետրվարի 5-ի N 104-Ն որոշման մեջ փո​փ​ո​խություններ և լրացումներ կատարելու մասին>> Հայաստանի Հանրապետության կառավարության որոշման նախագծի վերաբերյալ առաջարկություններ և առ​արկություններ չունենք:
	

	ՀՀ ֆինանսների նախարար

2012-10-02

1/4.3-2/12767-1
	<<Հայաստանի Հանրապետության կառավարության 2009 թվականի փետրվարի 5-ի N 104-Ն որոշման մեջ փոփոխություններ և լրացումներ կատարելու մասին>> ՀՀ կառավարության որոշման նախագծի լրամշակված տարբերակը (այսուհետ` Նախագիծ) և հայտնում է հետևյալը.

Նախագծին կից ներկայացված հաշվարկների համաձայն` պատմության և մշակույթի անշարժ հուշարձանների պետական կադաստրի կազմման և վարման համար լրացուցիչ կպահանջվի 39,428.2 հազ. դրամ, սակայն 27.09.2012 թվականի ՀՀ կառավարության նիստի N 29.6/[129863]-12(39) արձանագրությամբ հավանության արժանացած ՀՀ 2013 թվականի պետական բյուջեի նախագծով այդ նպատակով հատկացումներ նախատեսված չեն:
	Ընդունվել է ի գիտություն:

Կառավարության սույն որոշումն առաջին փուլով սահմանում է միայն հուշարձան​ների պետական կադաստրի կազմման, ներդրման, ինչպես նաև տեղեկույթի տրամադրման իրավական հիմքերը: Այս փաստաթուղթը նպատակ ունի կատարելագործել ոլորտի իրավա​կան դաշտը, սահմանել հուշարձանների վերա​բեր​յալ միասնական տվյալների շտեմա​րանի ստեղծման, վերլուծությանը, դասա​կարգ​ման և վարման վերջնական կարգը:


Այս փուլով որոշման նախագծի ընդունումը պետական բյուջեում եկամուտների և ծախսերի ավելացում կամ նվազեցում չի առաջացնում և չի ակնկալում: Անհրաժեշտ գումարները կսահմանվեն 2014-2016 թվականների միջնաժամկետ ծախսային ծրագրերում:

Հայտնում ենք նաև, որ կառավարության որոշման ընդունումը թույլ կտա մինչև 2014-2016 թթ. միջնաժամկետ ծախսային ծրագրերը, ինչպես նաև 2014-2015 թթ. պետական բյուջեի նախագծերիվ բացի օրենքով չարգելված այլ միջոցների առկայության դեպքում կազմել և ներդնել հուշարձանների պետական կադաստրը:

Ուստի խնդրում ենք ՀՀ կառավարությանը այս փուլում առայժմ հաստատել որոշման նախագիծը, որն օրենսդրական հիմք կհանդիսանա հետագա գործողությունների համար:

	ՀՀ կառավարության աշխատակազմ
	1. Հաշվի առնելով <<Իրավական ակտերի մասին>> ՀՀ օրենքի 37-րդ հոդվածի 6-րդ մասը, ըստ որի՝ իրավական ակտի կառուցվածքը պետք է լինի կուռ` տրամաբանորեն միասնական, հաջորդական ու համակարգված, ինչպես նաև 40-րդ հոդվածի 1-ին մասի  2-րդ պարբերությունը, համաձայն որի՝ իրավական ակտի վերնագիրը պետք է համապատասխանի իրավական ակտի բովանդակությանը…, գտնում ենք, որ նախագծի այն դրույթները, որոնք սահմանում են հուշարձանների պետական կադաստրի ներդրման, կազմման և տեղեկույթի տրամադրման հարաբերությունները, հակասում են նշյալ օրենքի համապատասխան դրույթներին, քանի որ նախ՝ նման հարաբերությունների սահմանմամբ որոշումը ձեռք է բերում հաջորդականորեն չհամակարգված և տարանջատված իրավական ակտի տեսք, երկրորդ՝  նման հարաբերությունների սահմանումը հակասում է ՀՀ կառավարության 2009 թվականի փետրվարի 5-ի N 104-Ն որոշման (այսուհետ՝ որոշում) ինչպես վերնագրին, այնպես էլ 1-ին կետին:

Ուստի հաշվի առնելով վերոգրյալը և նկատի ունենալով նաև կադաստրի ներդրման, կազմման և տեղեկույթի տրամադրման հարաբերությունների կարգավորման անհրաժեշտությունը՝  առաջարկում ենք ՀՀ կառավարության քննարկմանը ներկայացնել ՀՀ կառավարության որոշման նախագիծ, որը կնախատեսի համապատասխան փոփոխությունների կատարում  ՀՀ կառավարության 2009 թվականի փետրվարի 5-ի    N 104-Ն որոշման մեջ՝ կարգավորելով միայն կադաստրի վարման և տեղեկույթի տրամադրման հարաբերությունները և միաժամանակ այդ նախագծի հավելվածների տեսքով կսահմանվեն կադաստրի ներդրման և կազմման հարաբերությունները:

Նախագծի նախաբանում անհրաժեշտ է հղում անել ՀՀ կառավարության 2012 թվականի օգոստոսի 9-ի N 

1055-Ն որոշման N1 հավելվածի 69-րդ կետին, իսկ 1-ին
 կետի 4-րդ ենթակետում <բաժնի> բառը փոխարինել 

<գլխի> բառով, բացի այդ, համարակալել 

նախագծի չհամարակալված պարբերությունները` 

նկատի ունենալով <<Իրավական ակտերի մասին>>

 ՀՀ օրենքի համապատասխան դրույթները:

2. Նախագծի 1-ին կետի 1-ին ենթակետի հետ կապված՝ նշենք, որ անհրաժեշտ է համապատասխան հարաբերությունների կարգավորման համար սահմանել որոշակի ժամկետ, քանի որ հակառակ դեպքում կստեղծվի անորոշ վիճակ նույնիսկ այն պարագայում, որ դրանց  կարգավորումը պայմանավորված է որոշակի միջոցների և հանգամանքների առկայությամբ:

3. Նախագծի 1-ին կետի 10-րդ ենթակետով լրացվող 21-րդ կետի դրույթները, բացի դրա 2-րդ ենթակետից, նույնությամբ կրկնում են Նախագծի 1-ին կետի 3-րդ ենթակետով լրացվող 4-րդ, 5-րդ, 6-րդ և 7-րդ ենթակետերը, իսկ նույն ենթակետով լրացվող 26-րդ և             29-րդ կետերը կրկնում են նախագծի 1-ին կետի 1-ին ենթակետը, ինչը հակասում է <<Իրավական ակտերի մասին>> ՀՀ օրենքի 45-րդ հոդվածի 2-րդ մասին, ըստ որի՝ իրավական ակտերում պետք է բացառվեն իրավական նորմերի անհիմն կրկնությունները, ներքին հակասությունները:

4. Նախագծի 1-ին կետի 10-րդ ենթակետով լրացվող 25-րդ կետը հակասում է նույն ենթակետով լրացվող IV գլխի վերնագրին:

5. Հաշվի առնելով Նախագծի 1-ին կետի 10-րդ ենթակետով լրացվող 42-րդ կետը, ըստ որի՝ տեղեկույթ կարող են ստանալ միայն համապատասխան կազմակերպությանը հայտի ներկայացման պարագայում, գտնում ենք, որ նախագծով անհրաժեշտ է սահմանել դրույթներ առ այն, որ հուշարձանների վերաբերյալ որոշակի տեղեկատվություն տեղադրվում է նաև համապատասխան էլեկտրոնային կայքում, ինչի պարագայում ցանկացողները հնարավորություն կունենան ստանալու այդ տեղեկատվությունը՝ մուտք գործելով կայք: 

Բացի այդ անհրաժեշտ է հստակեցնել նշյալ կետի <<26-րդ կետում>> բառերը:

6. Հաշվի առնելով <<Իրավական ակտերի մասին>> ՀՀ օրենքի 45-րդ հոդվածի 3-րդ մասը, ըստ որի՝ նորմատիվ իրավական ակտերում չպետք է կիրառվեն նորմեր, որոնց կատարումն անհնար է կամ անընդունելի, կամ որոնց չկատարման համար իրավական հետևանքներ նախատեսված չեն, առաջարկում ենք հանել նախագծով լրացվող 39-րդ և 46-րդ կետերը և դրանցով սահմանվող հարաբերությունները կարգավորել միայն դրանք օրենքով կարգավորելուց հետո:

7. Լրացվող 43-րդ կետը հակասում է <<Տեղեկատվության ազատության մասին>>       ՀՀ օրենքի 9-րդ հոդվածի 7-րդ մասին:

8. Նկատի ունենալով <<Իրավական ակտերի մասին>> ՀՀ օրենքի 37-րդ հոդվածի 7-րդ մասը, ըստ որի՝ իրավական ակտը պետք է լինի լիակատար, ավարտված և լիովին կարգավորի ակտով նախատեսված հարաբերությունների բոլոր առանձնահատկությունները…, գտնում ենք, որ նախագծով լրացվող 44-րդ կետում անհրաժեշտ է սահմանել, որ բնօրինակը տրամադրելու ժամանակ դրա պատճենի վրա նշվում է, թե բնօրինակը ում, երբ, ինչ նպատակով է տրամադրվելու և երբ է վերադարձվելու և այն ստորագրվում է բնօրինակը տրամադրող պաշտոնատար անձի կողմից, իսկ եթե այդ գործընթացը իրականացվելու է էլեկտրոնային եղանակով, ապա սահմանել, որ վերոնշյալ նշումները կատարվում է էլեկտրոնային կարգով:

	Ընդունվել է  և կադաստրի ներդրման և կազմման կարգը հաստատվում է առանձին հավելվածով:

Ընդունվել է և ՀՀ կառավարության որոշման նախագծի նախաբանում հղում է արվել, ինչպես նաև <բաժնի> բառը փոխարինվել է  

<գլխի> բառով
Ընդունվել է և սահմանվել է ժամկետ 2015 թվականը:

Ընդունվել է և կրկնությունները հանվել են:

Ընդունվել Է : Նախկին 25-րդ կետը ներկայումս հաստատվում է հավելված 1:

Ընդունվել է և այդ կետերը հանվել են, որոնք վերաբերում էին վճարներին:

Ընդունվել է և համապատասխանեցվել է <<Տեղեկատվության ազատության մասին>>  ՀՀ օրենքին: 

Ընդունվել է և լրամշակված տարբերակի 29-րդ կետում լրացվել է տվյալ պարբերությունը:

	ՀՀ արդարադատության նախարար 01.02.2013թ.

N 01/470-13

	1. Նախագիծը համապատասխանում է Հայաստանի Հանրապետության Սահմանադրությանը:


2. Նախագիծը համապատասխանում է հավասար և ավելի բարձր իրավաբանական ուժ ունեցող իրավական այլ ակտերի դրույթներին:
3. Նախագծում իրավական այլ ակտերի նորմերի անհարկի կրկնություններ առկա չեն

4. Նախագծում անհրաժեշտ բոլոր հարցերը կարգավորված են:
5. Նախագիծն իր մեջ Հայաստանի Հանրապետության կառավարության 2009 թվականի հոկտեմբերի 22-ի «Նորմատիվ իրավական ակտերի նախագծերի հակակոռուպցիոն բնագավառում կարգավորման ազդեցության գնահատման իրականացման կարգը հաստատելու մասին» թիվ 1205-Ն որոշմամբ հաստատված կարգի 9-րդ կետով նախատեսված որևէ կոռուպցիոն գործոն չի պարունակում:
6. Օրենսդրական տեխնիկայի կանոնները մասամբ պահպանված չեն: Այսպես`

1/ նախագծի վերնագրից առաջ նշված «2012» թիվն անհրաժեշտ է փոխարինել «2013» թվով:

Նույն դիտողությունը վերաբերում է նաև նախագծով հաստատվող հավելվածին,
2/ նախագծում պետք է նշվի իրավական ակտի բնույթը` նկատի ունենալով «Իրավական ակտերի մասին» Հայաստանի Հանրապետության օրենքի 38-րդ հոդվածի 3-րդ մասի պահանջը,
3/ նախագծի 1-ին կետում «հավելված N 1-ի» բառերն անհրաժեշտ է փոխարինել «հավելվածի» բառով, քանի որ նախագծով ընդամենը մեկ հավելված է հաստատվում:

Նույն դիտողությունը վերաբերում է նաև նախագծով հաստատվող հավելվածին,

4/ նախագծի 2-րդ կետի 4-րդ ենթակետի կապակցությամբ հայտնում ենք, որ նշված լրացումներն անհրաժեշտ է նախատեսել առանձին ենթակետի կամ պարբերության տեսքով,
5/ նախագծի 2-րդ կետի 4-րդ ենթակետով լրացվող 5-րդ ենթակետում «բաժնի» բառն անհրաժեշտ է փոխարինել «գլխի» բառով՝ համաձայն «Իրավական ակտերի մասին» Հայաստանի Հանրապետության օրենքի 41-րդ հոդվածի պահանջների,

6/ նախագծի 2-րդ կետի 7-րդ ենթակետով նոր խմբագրությամբ շարադրվող 9-րդ կետի 5-րդ ենթակետում պարզ չէ, թե ինչ «սահմանված կարգի» մասին է խոսքը, ում կողմից և ինչ իրավական ակտով է այն սահմանվում,

7/ նախագծի 2-րդ կետի 11-րդ ենթակետով լրացվող 28-րդ կետը շարադասական առումով խմբագրման կարիք ունի՝ համաձայն «Իրավական ակտերի մասին» Հայաստանի Հանրապետության օրենքի 36-րդ հոդվածի պահանջների:

Նախագծի նույն կետում «Տեղեկատվության ազատության մասին» բառերից հետո անհրաժեշտ է լրացնել «ՀՀ օրենքի պահանջների» բառերը, իսկ նախագծում տերմինների միասնականությունն ապահովելու նպատակով «դիմումն ստանալուց» բառերն անհրաժեշտ է փոխարինել «հայտը ներկայացնելուց» բառերով:
8/ նախագծի 2-րդ կետի 11-րդ ենթակետով լրացվող 29-րդ կետի պարբերության համարակալումն անհրաժեշտ է համապատասխանեցնել «Իրավական ակտերի մասին» Հայաստանի Հանրապետության օրենքի 41-րդ հոդվածի պահանջներին:

Նույն դիտողությունը վերաբերում է նաև կարգի 4-րդ, 7-րդ, 8-րդ կետերին,

9/ նախագծով հաստատվող կարգի 1-ին կետում «սահմանվում են» բառերն անհրաժեշտ է փոխարինել «կարգավորվում են» բառերով` նկատի ունենալով «Իրավական ակտերի մասին» ՀՀ օրենքի 14-րդ հոդվածի 3-րդ մասի պահանջները, իսկ «գործառույթները և ներդրման սկզբունքներն ու փուլերը» բառերը փոխարինել «գործառույթների, ներդրման սկզբունքների ու փուլերի հետ կապված հարաբերությունները» բառերով,

10/ կարգի 5-րդ կետը խմբագրման կարիք ունի՝ նկատի ունենալով «Իրավական ակտերի մասին» Հայաստանի Հանրապետության օրենքի 36-րդ հոդվածի պահանջները,

11/ կարգի 8-րդ կետի 1-ին ենթակետում «նորմատիվ-իրավական և մեթոդական» բառերն անհրաժեշտ է փոխարինել «իրավական» բառով, քանի որ «Իրավական ակտերի մասին» ՀՀ օրենքի համաձայն՝ մեթոդական ակտերը նույնպես իրավական ակտեր են,

12/ կարգի 14-րդ և 15-րդ կետերը կրկնում են որոշման նախագծի 2-րդ կետի 6-րդ ենթակետով լրացվող 8.1-րդ և 8.2-րդ կետերի դրույթները: Այս առումով անհրաժեշտ է նկատի ունենալ «Իրավական ակտերի մասին» Հայաստանի Հանրապետության օրենքի 45-րդ հոդվածի 2-րդ մասի պահանջները, որոնց համաձայն` իրավական ակտերում պետք է բացառվեն իրավական նորմերի անհիմն կրկնությունները, ներքին հակասությունները:

7. Նախագիծն անհրաժեշտ է համապատասխանեցնել սույն եզրակացության 6-րդ կետին:
	Ընդունվել Է:

Ընդունվել Է:

Ընդունվել Է

Ընդունվել Է

Ընդունվել Է:

Ընդունվել Է:

Ընդունվել Է:

Ընդունվել Է:

Ընդունվել Է:

Ընդունվել Է:

Ընդունվել Է:

Ընդունվել Է:




ՀՀ մշակույթի նախարար 





Հասմիկ Պողոսյան






